ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
2019 թվականի N      -Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒԼԻՍԻ 3-Ի N 712-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ  ԿԱՏԱՐԵԼՈՒ ՄԱՍԻՆ
Ղեկավարվելով «Նորմատիվ իրավական ակտերի մասին օրենքի 34-րդ հոդվածի 1-ին մասը` Կառավարությունը ո ր ո շ ու մ  է.
1. Հայաստանի Հանրապետության կառավարության 2014 թվականի հուլիսի 3-ի «Զինված ուժերում, ազգային անվտանգության, ոստիկանության մարմիններում, քրեակատարողական և փրկարար ծառայություններում ծառայության առանձնահատկություններով պայմանավորված հավելումների տրամադրման դեպքերը, դրանց վճարման չափերը և կարգը սահմանելու մասին» N 712-Ն որոշման 1-ին կետի 1-ին ենթակետով սահմանված N 1 հավելվածում կատարել հետևյալ լրացումները և փոփոխությունը.

1) «13» ծածկագրով տողի 4-րդ սյունակի երկրորդ պարբերությունում «օղակում՝» բառից հետո լրացնել «ԶՈւ ԳՇ պետ,» բառերը.

2) «4.2» ծածկագրով տողի 2-րդ սյունակում «բնակավայրերից» բառից հետո լրացնել «30 և ավելի կիլոմետր» բառերը, իսկ 4-րդ սյունակում ուժը կորցրած ճանաչել 2-րդ պարբերությունը.
3) լրացնել 4.3 ծածկագրով տող՝ հետևյալ բովանդակությամբ.

«
	4.3
	Հատուկ տարածքներում հիմնական բնակավայրերից մինչև 30 կիլոմետր հեռավորությամբ տեղակայված ստորաբաժանումներում ծառայության համար
	0,75, բայց ոչ պակաս, քան մինչև 2019թ. մայիսի 31-ը ներառյալ հաշվարկված հավելման չափը
	Հաշվարկվում է հատուկ տարածք​նե​րում հիմնական բնակա​վայրերից մինչև 30կմ հեռու տեղակայված և մար​տական հեր​թա​պահու​թյուն իրա​կա​նացնող, ինչպես նաև բրիգադի (պաշտպա​նության շրջա​նի) պաշտ​պա​նության տեղա​մասի խո​րու​թյամբ տեղա​կայ​ված ստորաբա​ժա​նում​ների մարտա​կան հեր​թա​պահու​թյան չընդգրկված անձնակազմին:

Բրիգադի (պաշտպանության շրջանի) պաշտպանության տեղա​մասի խորու​թյուն է համարվում յուրային առաջ​նա​գծից մինչև 15կմ խորությամբ ընկած տարածքը:


»:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից և տարածվում է 2019 թվականի հունիսի 1-ից հետո ծագած հարաբերությունների վրա:
ՏԵՂԵԿԱՆՔ-ՀԻՄՆԱՎՈՐՈՒՄ
«Հայաuտանի Հանրապետության կառավարության 2014 թվականի հուլիսի 3-ի
  N 712-Ն որոշման մեջ լրացումներ և փոփոխություն կատարելու մասին» Կառավարության որոշման նախագծի ընդունման
1. Իրավական ակտի ընդունման անհրաժեշտությունը

Որոշման նախագծի ընդունումը պայմանավորված է հրամանատարության և ղեկավարության համար և հիմնական բնակավայրերից դուրս տեղակայված մի շարք զորամասերի անձնակազմերին նախկինում գործող առանձնահատուկ պայմանների համար հաշվարկվող հավելումների վճարման գործընթացի շարունակականությունն ապահովելու անհրաժեշտությամբ:

2. Ընթացիկ իրավիճակը և խնդիրները

ՀՀ կառավարության 2014 թվականի հուլիսի 3-ի N 712-Ն որոշման մեջ ՀՀ կառավարության 2019թ. մայիսի 23-ի N 621-Ն որոշմամբ կատարված փոփոխությունների արդյունքում տեխնիկական վրիպակի պատճառով հրամանատարության և ղեկավարության համար նախատեսված հավելման իրավունք ունեցող պաշտոնատար անձանց կազմից դուրս է մնացել բարձրագույն հրամանատարական պաշտոն հանդիսացող ՀՀ ԶՈւ գլխավոր շտաբի պետի պաշտոնը, միաժամանակ հիմնական բնակավայրերից դուրս տեղակայված մի շարք զորամասերի անձնակազմերին հավելումների հաշվարկումը 2019թ. հունիսի 1-ից դադարել է, քանի որ այդ զորամասերը չեն գտնվում հիմնական բնակավայրերից 30կմ հեռավորությամբ, սակայն բնակկենցաղային անբավարար պայմաններ ունենալու, հիմնական բնակավայրերի հետ կանոնավոր տրանսպորտային և հաղորդակցության բացակայության, ինչպես նաև բնակլիմայական որոշակիորեն ծանր պայմանների հիման վրա ՀՀ պաշտպանության նախարարի հրամանով սահմանված ցանկի համաձայն այդ զորամասերի անձնակազմերին հաշվարկվում էր 0,75 գործակից: Արդյունքում հավելման հաշվարկման դադարումը հանգեցրել է այդ զորամասերի անձնակազմերի դժգոհություններին, ինչպես նաև բացասական ազդեցություն է ունենում զորամասերում ծառայության կազմակերպման գործընթացի վրա:

3. Տվյալ բնագավառում իրականացվող քաղաքականությունը

Բնագավառում իրականացվող քաղաքականությունն ուղղված է ապահովելու զինվորական ծառայության առանձնահատկություններով պայմանավորված զինծառայողներին հավելումների հաշվարկման պատշաճ գործընթացը:

4. Կարգավորման նպատակը և բնույթը
Որոշման նախագծի համաձայն հրամանատարության և ղեկավարության համար նախատեսված հավելման իրավունք ունեցող պաշտոնատար անձանց կազմում ներառվում է ՀՀ ԶՈւ գլխավոր շտաբի պետի պաշտոնը, հատուկ տարածքներում հիմնական բնակավայրերից մինչև 30կմ հեռու գտնվող ստորաբաժանումներում ծառայության համար հաշվարկվող գործակիցը նախատեսվում է 0,75՝ բրիգադի (պաշտպանական շրջանի) պաշտպանության տեղամասի խորությամբ, որը զինված ուժերի մարտական պատրաստության կանոնագրքի համաձայն սահմանված է յուրային առաջնագծից մինչև 15կմ խորությամբ տարածքը:

5. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀպաշտպանության նախարարության կողմից:
6. Ակնկալվող արդյունքը


Որոշման նախագծի ընդունումը կապահովի զինծառայողներին ծառայության առանձնահատուկ պայմանների համար նախկինում հաշվարկվող հավելումների վերականգնումը, համապատասխան զորամասերում ծառայության պատշաճ կազմակերպման գործընթացը:

ՏԵՂԵԿԱՆՔ

«Հայաuտանի Հանրապետության կառավարության 2014 թվականի հուլիսի 3-ի
  N 712-Ն որոշման մեջ լրացումներ և փոփոխություն կատարելու մասին» Կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ
​​Որոշման նախագծի ընդունման կապակցությամբ ՀՀ պաշտպանության նախարարի հրամանով սահմանվելու է հիմնական բնակավայրերից հեռու գտնվող ստորաբաժանումներ (զորամասերի) ցանկը՝ ըստ հաշվարկվող հավելումների գործակիցների:
ՏԵՂԵԿԱՆՔ
«Հայաuտանի Հանրապետության կառավարության 2014 թվականի հուլիսի 3-ի
  N 712-Ն որոշման մեջ լրացումներ և փոփոխություն կատարելու մասին»  Կառավարության որոշման նախագծի ընդունման կապակցությամբ ՀՀ պետական բյուջեի ծախսերի կամ եկամուտների ավելացման կամ նվազեցման վերաբերյալ

Նախագծի ընդունման կապակցությամբ առաջացող ծախսերը տրված են առանձին տեղեկանքով:
